
05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi

elementlari va qurilmalari
05.01.07 – Matematik modellashtirish

05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti

08.00.11 – Marketing
08.00.12 – Mintaqaviy iqtisodiyot

08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Mazkur maqolada xizmat ko‘rsatuvchi tadbirkorlik subyektlarida moddiy-texnika resurslarini boshqarish 
jarayonini takomillashtirishda innovatsion yondashuvlar, samaradorligini oshirishda raqamli texnologiyalar, 
avtomatlashtirish va zamonaviy boshqaruv usullarining o‘rni o`rganilgan va tahlil qilingan. Xizmat ko‘rsatish sohasida 
resurslarni boshqarish samaradorligini oshirish bo‘yicha xulosalarni shakllantirish imkonini berilgan.

Kalit so‘zlar: xizmat ko‘rsatish, tadbirkorlik subyektlari, moddiy-texnika resurslari, innovatsion, samaradorlik, raqamli 
texnologiyalar.
Abstract. This article examines and analyzes innovative approaches to improving resource management in service 
providers, including the role of digital technologies, automation, and modern management methods in enhancing their 
efficiency. This allows us to draw conclusions about improving resource management efficiency in the service sector.

Keywords: service, service providers, resource management, innovation, efficiency, digital technologies.
Аннотация. В данной статье изучаются и анализируются инновационные подходы к совершенствованию процесса 
управления материально-техническими ресурсами в субъектах сферы услуг, роль цифровых технологий, 
автоматизации и современных методов управления в повышении их эффективности. Это позволяет сделать 
выводы о повышении эффективности управления ресурсами в секторе услуг.

Ключевые слова: услуга, субъекты услуг, материально-технические ресурсы, инновации, эффективность, 
цифровые технологии.

K I R I S H 
Bozor iqtisodiyoti sharoitida xizmat ko‘rsatuvchi tadbirkorlik subyektlarining raqobatbardoshligini 

ta’minlashda moddiy-texnika resurslaridan samarali foydalanish muhim ahamiyat kasb etadi. Xizmatlar sifatini 
oshirish, xarajatlarni kamaytirish va foydani ko‘paytirish bevosita ushbu resurslarni boshqarish darajasiga 
bog‘liqdir [1].

Bugungi kunda texnologik taraqqiyot, raqamlashtirish va innovatsion boshqaruv usullarining jadal 
rivojlanishi xizmat ko‘rsatish sohasida moddiy-texnika resurslarini boshqarishga yangi yondashuvlarni joriy 
etishni talab etmoqda. An’anaviy boshqaruv usullari ko‘pincha resurslardan to‘liq va samarali foydalanishni 
ta’minlay olmaydi. Shu sababli innovatsion yondashuvlarni tadbiq etish dolzarb masalalardan biri hisoblanadi.

Mazkur maqolaning maqsadi xizmat ko‘rsatuvchi tadbirkorlik subyektlarida moddiy-texnika resurslarini 
boshqarishda innovatsion yondashuvlarning ahamiyatini aniqlash va ularning samaradorlikka ta’sirini 
baholashdan iborat.

M A V Z U G A  O I D  A D A B I Y O T L A R  S H A R H I
Xizmat ko‘rsatuvchi tadbirkorlik subyektlarida moddiy-texnika resurslarini boshqarish masalalari iqtisodiy 

adabiyotlarda keng yoritilgan bo‘lib, mazkur yo‘nalishda olib borilgan tadqiqotlar asosan resurslardan samarali 
foydalanish, boshqaruv tizimini takomillashtirish va innovatsion texnologiyalarni joriy etishga qaratilgan.

Xorijiy iqtisodchi olimlarning ilmiy ishlarida moddiy-texnika resurslarini boshqarish korxona 
raqobatbardoshligini oshirishning muhim omili sifatida talqin etiladi. Jumladan, M. Porter o‘z tadqiqotlarida 
resurslardan samarali foydalanish va innovatsiyalarni joriy etish orqali xizmatlar bozorida ustunlikka erishish 
mumkinligini ta’kidlaydi. Shuningdek, R. Kaplan va D. Norton tomonidan ishlab chiqilgan strategik boshqaruv 
va samaradorlikni baholash konsepsiyalari moddiy-texnika resurslarini boshqarishda muhim metodologik asos 
bo‘lib xizmat qiladi [2].

Xizmat ko‘rsatish sohasida innovatsion boshqaruv yondashuvlari masalasiga bag‘ishlangan tadqiqotlarda 
raqamli texnologiyalar, avtomatlashtirilgan boshqaruv tizimlari va axborot texnologiyalarining ahamiyati alohida 
qayd etiladi. Masalan, C. Lovelock va J. Wirtz xizmat ko‘rsatish korxonalarida texnologiyalardan foydalanish 
xizmat sifati va operatsion samaradorlikni oshirishini ilmiy asoslab bergan [3].

Ushbu yondashuvlar resurslar harakati ustidan doimiy nazoratni ta’minlash, xarajatlarni optimallashtirish 
va boshqaruv qarorlarining aniqligini oshirish imkonini berishi ilmiy jihatdan asoslab berilgan.

Shu bilan birga, adabiyotlar tahlili shuni ko‘rsatadiki, mavjud tadqiqotlarda xizmat ko‘rsatuvchi tadbirkorlik 
subyektlarida moddiy-texnika resurslarini boshqarishda innovatsion yondashuvlarning kompleks baholash 
mexanizmlari yetarli darajada yoritilmagan. Bu esa mazkur mavzuda chuqurroq ilmiy izlanishlar olib borish 
zarurligini ko‘rsatadi.

T A D Q I Q O T  M E T O D O L O G I YA S I
Tadqiqot jarayonida iqtisodiy tahlil, taqqoslash, guruhlash va umumlashtirish usullaridan foydalanildi. 

Shuningdek, xizmat ko‘rsatuvchi tadbirkorlik subyektlarida moddiy-texnika resurslarini boshqarish amaliyoti 
o‘rganilib, innovatsion texnologiyalarning qo‘llanilishi tahlil qilindi.

Tadqiqotda quyidagi uslubiy yondashuvlar asos qilib olindi: moddiy-texnika resurslaridan foydalanish 
ko‘rsatkichlarini tahlil qilish, resurslarni boshqarishda raqamli texnologiyalar (ERP tizimlari, avtomatlashtirilgan 
hisob-kitoblar)ning ta’sirini baholash, innovatsion boshqaruv usullarining iqtisodiy samaradorligini aniqlash. 
Ma’lumotlar asosida xizmat ko‘rsatuvchi subyektlarda innovatsion yondashuvlarning samaradorligi 
umumlashtirildi.

T A H L I L  V A  N A T I J A L A R
Bizga ma’lumki, xizmat ko‘rsatuvchi tadbirkorlik subyektlari faoliyatida moddiy-texnika resurslari (asosiy 

vositalar, texnika va uskunalar, axborot-kommunikatsiya vositalari) xizmatlar hajmi va sifati, shuningdek, 
moliyaviy natijalarga bevosita ta’sir ko‘rsatadi. Mazkur tadqiqot doirasida ushbu resurslarni boshqarishda 
innovatsion yondashuvlarning iqtisodiy samaradorlikka ta’siri tahlil qilinmoqda [4].

Ya’ni, tahlil jarayonida xizmat ko‘rsatuvchi tadbirkorlik subyektlarida moddiy-texnika resurslaridan 
foydalanish holati an’anaviy va innovatsion boshqaruv yondashuvlari asosida taqqoslandi. An’anaviy boshqaruv 
tizimlarida resurslardan foydalanish ko‘pincha rejalashtirish va nazoratning yetarli darajada rivojlanmaganligi 
bilan tavsiflanadi. Natijada texnik vositalarning bekor turib qolishi, ortiqcha xarajatlar va xizmat ko‘rsatish 
jarayonlarida uzilishlar yuzaga kelmoqda [5].

Aytish joizki, innovatsion yondashuvlar joriy etilgan subyektlarda esa raqamli boshqaruv tizimlari, 
avtomatlashtirilgan hisob va monitoring mexanizmlaridan foydalanish moddiy-texnika resurslari harakatini 
real vaqt rejimida kuzatish imkonini berdi. Bu esa texnik vositalardan foydalanish koeffitsiyentining oshishiga, 
xizmat ko‘rsatish jarayonlarining optimallashtirilishiga olib kelmoqda.

Shu bois tahlil natijalari shuni ko‘rsatdiki, innovatsion texnologiyalar asosida boshqarilayotgan moddiy-
texnika resurslari eskirish darajasi pastroq bo‘lib, texnik xizmat ko‘rsatish va ta’mirlash xarajatlari sezilarli 
darajada qisqargan. Shuningdek, xizmat ko‘rsatish jarayonida texnik nosozliklar sonining kamayishi mijozlarga 
ko‘rsatilayotgan xizmatlar sifatini oshirishga xizmat qilmoqda [6].

Ayrim o‘tkazilgan tahlillar asosida quyidagi asosiy natijalarga erishilmoqda, ya’ni moddiy-texnika 
resurslaridan foydalanish samaradorligi innovatsion boshqaruv yondashuvlari joriy etilganda sezilarli darajada 
oshadi, raqamli va avtomatlashtirilgan boshqaruv tizimlari resurslardan foydalanish ustidan doimiy va aniq 
nazoratni ta’minlaydi, texnik vositalarning bekor turib qolish darajasi kamayib, xizmat ko‘rsatish jarayonlarining 
uzluksizligi ta’minlanadi, boshqaruv va ekspluatatsiya xarajatlarining qisqarishi xizmat ko‘rsatuvchi 
subyektlarning moliyaviy natijalarini yaxshilaydi, xizmat sifati va tezkorligining oshishi subyektlarning bozor 
raqobatbardoshligini kuchaytiradi.

Umuman olganda, tahlil natijalari shuni ko‘rsatadiki, xizmat ko‘rsatuvchi tadbirkorlik subyektlarida moddiy-
texnika resurslarini boshqarishda innovatsion yondashuvlarni joriy etish nafaqat resurslardan foydalanish 
samaradorligini oshiradi, balki ularning barqaror rivojlanishini ta’minlashda muhim omil hisoblanadi.

Shuningdek, xizmat ko‘rsatuvchi tadbirkorlik subyektlarida moddiy-texnika resurslarini boshqarishda 
innovatsion yondashuvlarning samaradorligini baholash maqsadida an’anaviy va innovatsion boshqaruv 
tizimlari asosida faoliyat yurituvchi subyektlar ko‘rsatkichlari taqqoslab tahlil qilinmoqda.

 
1-jadval. Moddiy-texnika resurslaridan foydalanish samaradorligi ko‘rsatkichlarining taqqoslama tahlili[7].

Ko‘rsatkichlar An’anaviy boshqaruv Innovatsion 
boshqaruv O‘zgarish (+/–)

Asosiy vositalarning o‘rtacha yillik qiymati 
(mln so‘m) 850 900 +50

Xizmatlar hajmi (mln so‘m) 1 200 1 650 +450
Fond qaytimi (so‘m/so‘m) 1,41 1,83 +0,42
Asosiy vositalardan foydalanish 
koeffitsiyenti 0,62 0,78 +0,16

Texnik vositalarning bekor turib qolish 
darajasi (%) 18 9 –9

Ta’mirlash va texnik xizmat xarajatlari (mln 
so‘m) 140 95 –45

Manba: www.stat.uz. sayt ma’lumotlari asosida muallif tomonidan tayyorlandi.
 
Yuqoridagi jadval ma’lumotlaridan ko‘rinib turibdiki, innovatsion boshqaruv yondashuvlari joriy etilgan 

xizmat ko‘rsatuvchi tadbirkorlik subyektlarida moddiy-texnika resurslaridan foydalanish samaradorligi sezilarli 
darajada oshgan. Xususan, asosiy vositalarning o‘rtacha yillik qiymati biroz oshgan bo‘lishiga qaramay, 
xizmatlar hajmi 450 mln so‘mga ko‘paygan.

Fond qaytimi ko‘rsatkichi an’anaviy boshqaruv tizimida 1,41 ni tashkil etgan bo‘lsa, innovatsion boshqaruv 
sharoitida ushbu ko‘rsatkich 1,83 ga yetgan. Bu esa asosiy vositalardan foydalanish samaradorligi ortganligini 
ko‘rsatadi. Asosiy vositalardan foydalanish koeffitsiyentining 0,62 dan 0,78 ga oshishi texnik resurslarning 
bandlik darajasi va ulardan samarali foydalanish kuchayganini anglatadi [7].

Shuningdek, innovatsion yondashuvlar texnik vositalarning bekor turib qolish darajasini 18 foizdan 9 
foizgacha kamaytirishga xizmat qilgan. Bu holat xizmat ko‘rsatish jarayonlarining uzluksizligini ta’minlashga 
va mijozlarga ko‘rsatilayotgan xizmatlar sifatini oshirishga ijobiy ta’sir ko‘rsatgan. Ta’mirlash va texnik xizmat 
ko‘rsatish xarajatlarining 45 mln so‘mga qisqargani raqamli monitoring va rejalashtirilgan texnik xizmat 
ko‘rsatish tizimlarining joriy etilishi bilan izohlanadi. Natijada moddiy-texnika resurslarining xizmat muddati 
uzayib, umumiy boshqaruv xarajatlari kamaygan.

Yuqoridagi jadval asosidagi tahlil shuni ko‘rsatadiki, xizmat ko‘rsatuvchi tadbirkorlik subyektlarida moddiy-
texnika resurslarini boshqarishda innovatsion yondashuvlardan foydalanish iqtisodiy samaradorlikni oshirish, 
xarajatlarni optimallashtirish va xizmatlar sifatini yaxshilashda muhim ahamiyat kasb etmoqda.

X U L O S A  V A  T A K L I F L A R 
O‘tkazilgan tadqiqot natijalari shuni ko‘rsatadiki, xizmat ko‘rsatuvchi tadbirkorlik subyektlari faoliyatida 

moddiy-texnika resurslarini samarali boshqarish ularning barqaror rivojlanishi va raqobatbardoshligini 
ta’minlashda muhim omil hisoblanadi. Mazkur resurslardan oqilona foydalanish xizmatlar hajmi va sifati 
oshishiga, shuningdek, moliyaviy natijalarning yaxshilanishiga bevosita ta’sir ko‘rsatadi.

Tahlillar asosida aniqlanishicha, an’anaviy boshqaruv yondashuvlari moddiy-texnika resurslaridan 
foydalanish samaradorligini to‘liq ta’minlay olmaydi. Innovatsion yondashuvlar, xususan, raqamli texnologiyalar, 
avtomatlashtirilgan boshqaruv tizimlari va zamonaviy monitoring mexanizmlarining joriy etilishi resurslardan 
foydalanish ustidan doimiy nazoratni yo‘lga qo‘yish, texnik vositalarning bekor turib qolishini kamaytirish va 
ekspluatatsiya xarajatlarini optimallashtirish imkonini beradi.

Tadqiqot natijalari innovatsion boshqaruv tizimlari qo‘llanilgan xizmat ko‘rsatuvchi tadbirkorlik subyektlarida 
fond qaytimi va asosiy vositalardan foydalanish koeffitsiyentining oshganini, ta’mirlash va texnik xizmat 
ko‘rsatish xarajatlarining qisqarganini hamda xizmatlar sifati va tezkorligining yaxshilanganini tasdiqlaydi. Bu 
esa innovatsion yondashuvlarning iqtisodiy samaradorligini amaliy jihatdan isbotlaydi.

Xulosa qilib aytganda, xizmat ko‘rsatuvchi tadbirkorlik subyektlarida moddiy-texnika resurslarini 
boshqarishda innovatsion yondashuvlarni joriy etish strategik ahamiyatga ega bo‘lib, ularning uzoq muddatli 

rivojlanishini ta’minlashga xizmat qiladi. Shu bois, mazkur sohada innovatsion texnologiyalarni bosqichma-
bosqich joriy etish, boshqaruv jarayonlarini raqamlashtirish va xodimlar malakasini oshirish dolzarb vazifalardan 
biri hisoblanadi.

